
Annotatsiya: Ushbu maqolada xususiy sektor faoliyatining moliyaviy ta’minoti, ya’ni ichki va tashqi manbalar orqali 
moliyalashtirish mexanizmlari tahlil qilinadi. Xususan, bank kreditlari, investitsiyalar, qimmatli qog‘ozlar bozori va xalqaro 
moliyaviy institutlar ishtiroki yoritilgan. Boshqaruv tizimlaridagi islohotlar, zamonaviy yondashuvlar va raqamli moliyaviy 
texnologiyalarning qo‘llanilishi orqali istiqbolli yo‘nalishlar tavsiflangan.

Kalit soʻzlar: Xususiy sektor, moliyalashtirish, investitsiyalar, bank krediti, boshqaruv tizimi, kapital bozori, moliyaviy 
barqarorlik, FinTech.
Abstract: This article analyzes the financial support of private sector activities, that is, the mechanisms of financing 
through internal and external sources. In particular, bank loans, investments, the securities market and the participation 
of international financial institutions are highlighted. Promising directions are described through reforms in management 
systems, modern approaches and the use of digital financial technologies.

Key words: Private sector, financing, investments, bank credit, management system, capital market, financial stability, 
FinTech.
Аннотация: В статье анализируется финансовая поддержка деятельности частного сектора, то есть механизмы 
финансирования за счёт внутренних и внешних источников. В частности, выделяются банковские кредиты, 
инвестиции, рынок ценных бумаг и участие международных финансовых институтов. Описываются перспективные 
направления, связанные с реформированием систем управления, современными подходами и использованием 
цифровых финансовых технологий.

Ключевые слова: Частный сектор, финансирование, инвестиции, банковский кредит, система управления, рынок 
капитала, финансовая стабильность, финтех.

K I R I S H
Bozor iqtisodiyotining asosiy harakatlantiruvchi kuchi sifatida xususiy sektor yetakchi rol o‘ynaydi. Uning 

rivojlanishi moliyaviy resurslar bilan ta’minlanganlik darajasiga bevosita bog‘liq. Ichki va tashqi moliyalashtirish 
manbalari orqali sektor faoliyatini kengaytirish, innovatsiyalarni joriy qilish va yangi ish o‘rinlarini yaratish 
mumkin. Shu jihatdan, moliyaviy mexanizmlarning to‘g‘ri tanlanishi va ularni samarali boshqarish bugungi 
kunda dolzarb masalalardan hisoblanadi1.

Ichki moliyalashtirish manbalari. Ichki moliyalashtirishga quyidagilar kiradi:
Kichik va o‘rta biznes uchun bank kreditlari;
Kapital bozorida joylashtirilgan aksiyalar va obligatsiyalar;

1	  Xodjayev B.Y. Iqtisodiyot nazariyasi. – T.: “IQTISOD-MOLIYA”, 2020

Qayta investitsiya qilinadigan foyda;
Davlat granti yoki subsidiyalari;

1-jadval. Xususiy sektor uchun ichki moliyalashtirish manbalari taqsimoti (2024-yil, O‘zbekiston misolida).

Moliyalashtirish manbasi Ulushi (%)

Tijorat banki kreditlari 42

Kapital bozor (IPO,obligatsiya) 18

Ichki foyda (reinvestitsiya) 25

Davlat dasturi asosida mablag‘ 15

Ichki moliyalashtirishning ustun jihati bu nazoratni saqlab qolish va mustaqillikni ta’minlashdir, biroq u 
cheklangan hajmda bo‘lishi mumkin2.

Tashqi moliyalashtirish manbalari. Tashqi manbalarga:
Xalqaro moliyaviy institutlar (XIMI, JST, YEXHT) kredit va grantlari;
Tashqi to‘g‘ridan-to‘g‘ri investitsiyalar (TTI);
Eksport kreditlari va donorlik mablag‘lari.

M A V Z U G A  O I D  A D A B I Y O T L A R  S H A R H I
Mualliflar T.Beck va hamkasbi[1] kichik va o‘rta biznes subyektlarining moliyalashtirishga bo‘lgan cheklangan 

kirishini xususiy sektor o‘sishiga to‘siq sifatida baholaydi. Ular ichki kredit tizimi, bank sektori rivojlanish darajasi 
va tashqi moliyalashtirish mexanizmlarini taqqoslab, ishonchli boshqaruv tizimlari mavjud bo‘lmagan sharoitda 
tashqi investitsiyalar samarasiz bo‘lishi mumkinligini isbotlaydi. Ushbu tadqiqot xususiy sektorda moliyaviy 
infratuzilmaning ahamiyatini ochib beradi.

L,Klapper va boshqalar[2] maqolasida mualliflar tartibga solish darajasining moliyalashtirish tizimlariga 
ta’sirini o‘rganadi. Ular xususiy sektorga kirishdagi to‘siqlar, ruxsatnomalar tizimi va kreditga kirish 
mexanizmlarining murakkabligi iqtisodiy faollikka salbiy ta’sir ko‘rsatishini tahlil qiladi. Tashqi moliyalashtirish 
imkoniyatlari rivojlangan, biroq institutsional muhit zaif bo‘lgan davlatlarda xususiy sektor barqaror rivojlana 
olmaydi, degan xulosaga kelishadi.

U.Saidov[3] O‘zbekiston sharoitida xususiy sektorni moliyalashtirish manbalarining diversifikatsiyasi 
bo‘yicha tahliliy yondashuvni taklif qiladi. Banklar, investitsion fondlar, va qimmatli qog‘ozlar bozori orqali 
moliyalashtirish strategiyalarining integratsiyalashgan holda boshqarilishi samaradorlikni oshirishini asoslaydi. 
U moliyalashtirish mexanizmlarini optimallashtirish uchun tizimli yondashuv, shaffoflik va risklarni kamaytirish 
choralarini ilgari suradi.

OECD[4] hisobotida kichik va o‘rta korxonalarni moliyalashtirishda qo‘llanilayotgan zamonaviy vositalar — 
mikromoliyalashtirish, lizing, faktoring va krowdfunding mexanizmlari tahlil qilinadi. Ular ichki moliyalashtirish 
bozorlarining rivojlanmaganligi tashqi resurslarga yuqori ehtiyoj tug‘dirishini ko‘rsatadi. Shuningdek, moliyaviy 
boshqaruv tizimlarining samaradorligi kredit hajmi va shartlarini belgilovchi asosiy omil sifatida talqin qilinadi.

S.Turdialiyev[5] tadqiqotida muallif O‘zbekiston iqtisodiyotida xususiy sektor uchun an’anaviy bank 
kreditlari cheklangan bo‘lgan holatlarda muqobil moliyalashtirish manbalarini (venchur kapital, grantlar, davlat-
xususiy sheriklik) o‘rganadi. Shuningdek, moliyalashtirishni boshqarish tizimlarini raqamlashtirish va kredit 
reyting tizimini joriy qilish zarurligi ta’kidlanadi. Bu yondashuvlar investorlar ishonchini oshirishda muhim vosita 
sifatida ko‘riladi.

T A D Q I Q O T  M E T O D O L O G I YA S I 
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Ilmiy tahlil jarayonida ana shu ilmiy tadqiqot usullaridan, xususan, kuzatish, umumlashtirish, 
guruhlash, taqqoslash, tahlil qilishda esa sintez va tahlil usullaridan keng foydalanildi.

2	  Iqtisodiy tadqiqotlar va islohotlar markazi: Xususiy sektor tahlili, 2024

T A H L I L  V A  N A T I J A L A R

2-jadval. O‘zbekistonga kirib kelgan TTI hajmi (mlrd $)

Yil TTI hajmi

2021 2.3

2022 2.8

2023 3.7

2024 4.1

Tashqi manbalar moliyaviy quvvatni oshiradi, lekin valyuta risklari va geosiyosiy ta’sirlarga duchor qiladi.
Zamonaviy boshqaruv tizimlari va istiqbollar
Bugungi kunda xususiy sektorda quyidagi boshqaruv yondashuvlari ommalashmoqda:
Korporativ boshqaruv tizimi;
Elektron moliyaviy hisobot (e-reporting);
Moliyaviy risklarni boshqarish tizimi;
Raqamli moliyaviy texnologiyalar (FinTech).

1-rasm. FinTech orqali moliyalashtirish modelining soddalashtirilgan sxemasi.

Xalqaro tajriba
Dunyo tajribasida quyidagi yondashuvlar e’tiborga molik:
Singapur: raqamli banklar orqali kichik biznesni onlayn kreditlash
Germaniya: sanoatni rivojlantirish banki orqali uzoq muddatli past foizli moliyalashtirish
Turkiya: TTI jalb etishda davlat kafolatli moliyaviy vositalar.
O‘zbekiston tajribasi va istiqbollar
O‘zbekistonda so‘nggi yillarda:
“Yangi O‘zbekiston – 2030” strategiyasi doirasida xususiy sektorni moliyaviy rag‘batlantirish choralari 

kuchaytirildi;
Tadbirkorlikni qo‘llab-quvvatlash jamg‘armasi faoliyati kengaytirildi;
Kapital bozorini rivojlantirish bo‘yicha davlat dasturlari amalga oshirilmoqda.
Xususiy sektorni moliyalashtirish va samarali boshqarish jarayonida bir qator tizimli va institutsional 

muammolar mavjud bo‘lib, ularning hal qilinishi sohaning barqaror rivojlanishini ta’minlashda muhim omil 
hisoblanadi:

1. Moliyaviy savodxonlikning past darajasi
Xususiy korxonalar egalari va xodimlarining moliyaviy rejalashtirish, investitsion tahlil, soliq rejimi va kredit 

yondashuvlariga oid bilimlari yetarli emas.
2. Bank tizimidagi yuqori foiz stavkalari
Tadbirkorlik subyektlari uchun ajratiladigan kreditlarning yuqori foizli bo‘lishi moliyaviy yukni oshiradi, bu 

esa ularga investitsiya kiritishni xavfli va qimmatli qiladi.
3. Zaxira kafolatlarining yetishmasligi
Ko‘plab kichik va o‘rta biznes subyektlarida garov sifatida qo‘yiladigan aktivlarning yo‘qligi sababli ular 

kredit olish imkoniyatidan mahrum bo‘lmoqda.
Kapital bozorining past darajada rivojlanganligi
Qimmatli qog‘ozlar bozori va IPO jarayonlari hali keng omma orasida ommalashmagan, bu esa alternativ 

moliyalashtirish yo‘llarini cheklab qo‘yadi.
5. Regulyatorlar bilan muloqotdagi murakkablik
Soliq, bojxona, bank va moliyaviy tashkilotlar bilan ishlashdagi ortiqcha byurokratik to‘siqlar tadbirkorlarning 

ish yuritishiga salbiy ta’sir ko‘rsatmoqda.
6. Tashqi investorlar uchun notugal investitsion muhit
Qonunchilikdagi tez-tez o‘zgarishlar, kafolat mexanizmlarining yetarli emasligi va moliyaviy shaffoflikning 

pastligi xorijiy sarmoyadorlar uchun xavflarni oshiradi.
7. FinTech texnologiyalarining yetarlicha joriy qilinmaganligi
Raqamli moliyalashtirish platformalari, onlayn kreditlash tizimlari, crowdinvesting va shunga o‘xshash 

zamonaviy vositalarning yetishmasligi moliyalashtirish imkoniyatlarini cheklaydi.
8. Kichik biznes uchun ajratiladigan imtiyozlarning yetarli emasligi yoki qisqa muddatli bo‘lishi
Davlat tomonidan beriladigan grantlar va subsidiya dasturlari ko‘plab tadbirkorlar ehtiyojlarini qamrab 

olmaydi yoki ularning muddati qisqa bo‘ladi.
9. Korporativ boshqaruv madaniyatining past darajasi
Ko‘plab xususiy kompaniyalarda boshqaruv qarorlari asosiy shaxsga bog‘liq bo‘lib qolmoqda, bu esa 

institutsional mustahkamlik va barqaror rivojlanishga to‘sqinlik qiladi.
10. Moliyaviy axborotlarning shaffof emasligi
Ko‘plab korxonalar o‘z moliyaviy hisobotlarini to‘liq va tizimli yuritmaydi. Bu esa ularning kredit olish 

imkoniyatlari va investitsion jozibadorligini pasaytiradi.
11. Innovatsion loyihalarga nisbatan konservativ yondashuv
Banklar va moliyaviy institutlar odatda an’anaviy va kamroq xavfli sohalarni moliyalashtirishga moyil. Bu 

esa texnologik va startap loyihalar uchun imkoniyatlarni cheklaydi.

X U L O S A  V A  T A K L I F L A R
Xususiy sektorning taraqqiyoti O‘zbekiston iqtisodiy siyosatining markaziy yo‘nalishlaridan biridir. Bu sektor 

iqtisodiyotning o‘sishi, bandlikning ortishi, innovatsiyalarni rivojlantirish va xalqaro bozorlarga chiqish uchun 
asosiy poydevor vazifasini bajaradi.

Xususiy sektorni ichki va tashqi tomondan samarali moliyalashtirish orqali quyidagi natijalarga erishish 
mumkin:

*Kapital aylanishining tezlashuvi;
*Innovatsion mahsulot va xizmatlarning paydo bo‘lishi;
*Mahalliy bozorlarda raqobat muhitining kuchayishi;
*Valyuta tushumlari va eksport hajmining ortishi;
*Soliq bazasining kengayishi va davlat budjeti barqarorligining oshishi.
Mazkur maqolada ko‘rib chiqilgan ichki (bank kreditlari, kapital bozori, reinvestitsiya) va tashqi (TTI, xalqaro 

kreditlar) moliyalashtirish manbalari bir-birini to‘ldiruvchi mexanizmlardir. Ularni uyg‘unlashtirish, raqamli 
moliyaviy texnologiyalar bilan boyitish orqali xususiy sektorning moliyaviy mustahkamligi ta’minlanadi.

Xususiy sektorni ichki va tashqi manbalar orqali samarali moliyalashtirish bo‘yicha quyidagi takliflarni ilgari 
surish mumkin:

1. Milliy moliyaviy infratuzilmani diversifikatsiya qilish.Kapital bozorini rivojlantirish, obligatsiya va aksiyalar 
bozorini kengaytirish orqali tadbirkorlar uchun moliyaviy resurslarga chiqish imkoniyatlarini ko‘paytirish zarur. 
Ayniqsa, IPO (initial public offering) jarayonlarini soddalashtirish foydali bo‘ladi.

2. Moliyaviy texnologiyalarni (FinTech) joriy etish.FinTech kompaniyalarini qo‘llab-quvvatlash, ular orqali 
mikromoliyalashtirish va raqamli kreditlash xizmatlarini kengaytirish xususiy sektorni texnologik jihatdan yangi 
bosqichga olib chiqadi.

3. Davlat-xususiy sheriklik (PPP) loyihalarini kengaytirish.Yirik infratuzilmaviy loyihalarga xususiy 
investorlarni jalb qilish orqali davlat resurslarining yukini kamaytirish, iqtisodiy samaradorlikni oshirish mumkin.

4. Moliyaviy savodxonlikni oshirish bo‘yicha milliy strategiya ishlab chiqish.Tadbir va kurslar, o‘quv dasturlari 
orqali tadbirkorlar va aholi orasida moliyaviy xatti-harakatlar madaniyatini oshirish kerak.

5. Kredit reytingi va moliyaviy monitoring tizimini joriy etish.Korxonalar faoliyatini baholovchi va investorlar 
uchun shaffoflikni ta’minlovchi reyting tizimi xususiy sektorning ishonchliligini oshiradi.

6. Mikro va kichik biznes uchun imtiyozli moliyalashtirish fondlarini tashkil etish.Innovatsion g‘oyalar, 
ijtimoiy ahamiyatga ega loyihalarni moliyalashtiruvchi davlat yoki nodavlat fondlar faoliyatini kengaytirish zarur.

7. Solnoma asosida tashqi investorlar uchun kafolatlar va soddalashtirilgan tartiblar.Xorijiy investorlar 
uchun soliq imtiyozlari, valyuta konvertatsiyasi kafolatlari, investitsiya nizolarini hal qiluvchi mustaqil arbitraj 
mexanizmlari joriy etilishi kerak.

8. Korporativ boshqaruv standartlarini joriy etish va monitoringini kuchaytirish.Xususiy kompaniyalarda 
xalqaro standartlarga mos boshqaruvni rag‘batlantirish orqali tashqi investitsiyalarni jalb qilish osonlashadi.

Agrosanoat, turizm, logistika kabi sektorlar uchun tarmoq asosida moliyaviy qo‘llab-quvvatlash dasturlari.
Tarmoq asosida (klaster) moliyalashtirish orqali sinergiya va ixtisoslashuvga erishish mumkin.

 Raqamli aktivlar va tokenlash asosida alternativ moliyalashtirish mexanizmlari.Kriptoaktivlar asosida joriy 
qilinayotgan moliyalashtirish usullarini qonuniylashtirish va nazorat qilish asosida xususiy sektorga qo‘shimcha 
kapital kiritish imkoniyati yaratiladi.

Shuningdek, zamonaviy boshqaruv tizimlari – korporativ boshqaruv, elektron hisobot, moliyaviy tahlil 
va monitoring vositalarining joriy etilishi xususiy sektorni institutsional jihatdan rivojlantirishga xizmat qiladi. 
O‘zbekistonda olib borilayotgan iqtisodiy islohotlar natijasida xususiy sektor tobora faol subyektga aylanmoqda 
va bu jarayonni qo‘llab-quvvatlash dolzarb vazifadir.

Kelgusida xalqaro tajriba va ilg‘or texnologiyalar asosida xususiy sektorga oid strategiyalarni ishlab 
chiqish, davlat tomonidan uzoq muddatli moliyaviy siyosatni shakllantirish, korxonalar uchun barqaror va 
raqamlashtirilgan moliyaviy muhit yaratish muhim ahamiyat kasb etadi. Shunda iqtisodiyotning poydevori 
bo‘lgan xususiy sektor yanada mustahkamlanadi, milliy iqtisodiyot barqaror va raqobatbardosh tizimga aylanishi 
mumkin.

